
BOSHLANG'ICH TA'LIMDA 4
“K” KOMPETENSIYALARINI
RIVOJLANTIRISHDAGI MUHIM
DOLZARBLIKLAR

Idiyeva Gulchehra Izomovna

Buxoro davlat pedagogika instituti

Maktabgacha va boshlang‘ich ta’lim fakulteti
Ta’lim va tarbiya nazariyasi va metodikasi
(boshlang‘ich ta’lim) ixtisosligi tayanch doktoranti

Annotatsiya: Boshlang'ich ta’lim jarayonida o‘quvchilarning kreativlik, tanqidiy fikrlash, kommunikativ ko‘nikmalar va
hamkorlikdan iborat 4 “K” kompetensiyalarini rivojlantirish ularning intellektual, ijtimoiy va shaxsiy rivojlanishida muhim
ahamiyat kasb etadi. Zamonaviy ta’lim tizimi nafagat bilim berishga, balki o‘quvchilarning mustagqil fikrlash, ijodkorlik,
muammolarni tahlil gilish va jamoada samarali ishlash qgobiliyatlarini shakllantirishga yo‘naltiriigan. 4 “K” kompetensi-
yalari yosh avlodni kelajakdagi raqobatbardosh hayotga tayyorlashning asosiy omillaridan biri hisoblanadi. Boshlang‘ich
sinfda ushbu kompetensiyalarni rivojlantirish o‘quvchilarning ijtimoiy faolligi, moslashuvchanligi va innovatsion fikrlashini
kuchaytiradi.
4K model, tanqidiy fikrlash, hamkorlik, mulogot, kreativlik, kompetensiya, shaxsiy fazilat.

Abstract: In the process of primary education, the development of the “4C” competencies—creativity, critical thinking,
communication skills, and collaboration—plays an important role in students’ intellectual, social, and personal develop-
ment. The modern education system is aimed not only at providing knowledge but also at fostering students’ abilities for
independent thinking, creativity, problem analysis, and effective teamwork. The “4C” competencies are one of the key
factors in preparing the younger generation for a competitive future life. Developing these competencies in primary school
enhances students’ social activity, adaptability, and innovative thinking.

4C model, critical thinking, collaboration, communication, creativity, competence, personal qualities.

AHHOTaumsA: B npouecce HavyanbHoro o6pa3oBaHusi pa3BuTME y y4alLUMXcs KoMneTeHumn “4K”, BknoyaroLwmx KpeaTus-
HOCTb, KDUTUYECKOE MbILLIMEHNE, KOMMYHUKATUBHbIE HaBbIKN Y COTPYAHUYECTBO, UMEET BaXKHOE 3HAYEHWNE AN UX UHTEM-
NeKTyanbHOro, CoLManbHOro U NMMYHOCTHOrO pa3BuTusi. CoBpeMeHHas cuctema obpa3oBaHust HanpasreHa He TONbKO Ha
nepeaavy 3HaHui, HO U Ha HOPMUPOBAHNME Y LLKOMbHUKOB CMNOCOBHOCTEN K CaMOCTOATENIbHOMY MbILUSIEHUIO, TBOPYECTBY,
aHanuay npobnem n addekTmBHow pabote B komaHae. KomneteHuun “4K” 9BNAOTCA OOHMM M3 KIMHOYEBbIX (DAKTOPOB
NOATOTOBKM MOFOA0rO MOKOMNEHUS K OyayLLEen KOHKYPEHTHOW X13HW. PasBuTre aTux KOMMNETEHLMIA B HA4YamnbHbIX Kraccax
YCWUMMBAET COLMarbHY0 akTUBHOCTb, aAanTUBHOCTb U MHHOBALMOHHOE MbILLUTIEHNE YYaLLMXCS.

4K MoAernb, KpUTU4ecKoe MblllneHne, CcoTpyaHU4eCcTBO, KOMMYHUKaAUNA, KpeaTUBHOCTb, KOMMe-
TeHUud, NMMYHOCTHbIE Ka4yeCcTBa.

Mamlakatimizda ta’lim tizimini modernizatsiya qilish va yosh avlodni zamonaviy bilim hamda ko‘nikmalar
bilan qurollantirish davlat siyosatining ustuvor yo‘nalishlaridan biri sifatida belgilanmoqda. O‘zbekiston Respub-
likasi Prezidentining 2019-yil 29-apreldagi “O‘zbekiston Respublikasi Xalq ta’limi tizimini 2030-yilgacha rivoj-
lantirish konsepsiyasini tasdiglash to‘g‘risida’gi PF-5712-son Farmonida ta’lim sifatini oshirish, o‘quvchilarda
kreativlik, tanqidiy fikrlash, kommunikativ ko‘nikmalar va hamkorlikni shakllantirish — ya’ni “4K” kompetensi-
yalarini rivojlantirish eng muhim vazifalardan biri sifatida gayd etilgan . Shuningdek, Prezidentning 2020-yil
6-noyabrdagi “Ta’lim sifatini baholash va xalgaro reytinglarda mamlakatimiz o‘rnini yaxshilash chora-tadbirlari
to‘g‘risida’gi PQ—-4884-son Qarorida zamonaviy kompetensiyalarga ega, ijodkor va raqobatbardosh kadrlarni
tayyorlashga alohida e’tibor qaratilgan. Bu esa boshlang‘ich ta’lim bosqichidan boshlab o‘quvchilarni mustaqil
fikrlash, yangicha yondashuv va jamoada ishlash ko‘nikmalariga o‘rgatish zarurligini ta’kidlaydi 2. Mazkur garor
va farmonlar boshlang‘ich ta’limda 4 “K” kompetensiyalarini rivojlantirishning dolzarbligi, ularning o‘quvchi
shaxsiy rivojlanishi va kelajakdagi ragobatbardoshligini ta’minlashdagi o‘rni beqgiyos ekanini yaqqgol ko‘rsatadi.
Shu bois ushbu mavzuni ilmiy-nazariy va amaliy jihatdan chuqur o‘rganish bugungi kunda muhim ahamiyat
kasb etadi.

Anderson va Krathwohl (2001) ta’lim magsadlarini taksonomiyasi yangilangan versiyasida, ular ijodkorlik
va kritik fikrlashni eng yuqgori darajadagi kognitiv faoliyat sifatida belgilaydi. Ularning fikricha, zamonaviy ta’lim
jarayonida o‘quvchilarning yuqgori darajadagi fikrlash ko‘nikmalarini rivojlantirish ustuvor vazifa bo'lishi kerak ¥,
Trilling va Fadel (2009) 21-asr ko‘nikmalarini o‘rganishda 4 “K” modeli markaziy o‘rinda ekanligini ta’kidlaydi.
Ular bu kompetensiyalarni fagat bilim olish emas, balki hayot davomida muvaffaqiyatli bo‘lishning asosi deb
biladi ¥. Ken Robinson (2011) ta’lim tizimida ijodkorlikni rivojlantirish insonning tabiiy salohiyatini ochib berish-
ning eng muhim yo'li ekanligini ta’kidlaydi[5]. Unga ko‘ra, kreativlik boshqga barcha 4 “K” ko‘nikmalarining yuragi
hisoblanadi. Jumladan, jahon igtisodiy forumida “Ta’limga yangi garash” ma’ruzasida yangi model tagdim etildi,
unda ta’limning barcha bosqichlarida shakllangan ta’lim natijalari asosiy savodxonlik ko‘nikmalari, kompetensi-
yalar va xarakter xususiyatlariga bo‘lindi. Quyidagi jadvalda ushbu 21-asr mahoratlari aks etgan.

1-jadval: 21-asr mahoratlari

Tayanch ko‘nikmalar Kompetensiyalar Shaxsiy fazilatlar

O'qgish va yozish ko‘nikmalari Tanqidiy fikrlash Qiziquvchanlik

Matematik savodxonlik Kollaboratsiya Qat’iylik

AKT savodxonligi Kreativ fikrlash Yetakchilik gobiliyati

Tabiiy savodxonlik Kommunikativlik Tashabbuskorlik

Moliyaviy savodxonlik Moslashuvchanlik

Madaniy va ijtimoiy savodxonlik ljtimoiy-madaniy savodxonlik

Modelning markaziy gismini “4K” kompetensiyalari egallaydi: ijodkorlik, tangidiy fikrlash, muloqot va
hamkorlik bo‘lib, ular 21-asr qobiliyatlarining kaliti sifatida e’tirof etiladi. Tayanch ko‘nikmalar-o‘quvchilar kundalik
turmushda uchraydigan muammolarni hal qilishda ganday yo'l topishlari mumkinligini anglatadi. Kompetensi-
yalar orqali o‘quvchilar murakkabrog muammolarga qanday yechim izlashlari nazarda tutilsa, shaxsiy fazilatlar
esa o‘quvchilar atrof muhit o‘zgarishlari muammolarini ganday hal qilishishlarini belgilaydi.

Tanqidiy fikrlash — bu ma’lumotlarni chuqur tahlil gilish, ularni baholash, mantigiy xulosalar chiqgarish va
asosli qarorlar gabul qilish gobiliyatidir. U nafaqat bilimlarni yod olishga, balki ular ustida mustaqil fikr yuritish,
savol berish va mavjud g‘oyalarni tekshirishga yo‘naltiriladi. Tanqidiy fikrlash jarayoni muammoni aniglash va
tushunish, vaziyat yoki masalani to'liq tushunish uchun mavjud faktlarni yig‘ish va tahlil gilish, ma’lumotlarning
manbalarini, ishonchliligini va dolzarbligini baholash, mavjud dalillar asosida asosli fikr va garorlarni shakllanti-
rish, turli imkoniyatlarni solishtirish va eng magbulini tanlash, xulosa yoki garorni dalillar bilan himoya qilish bilan
tavsiflanadi. Boshlang‘ich sinflarda tanqidiy fikrlashning ahamiyati o‘quvchilarda mustaqil garor qabul qilish
malakasini rivojlantiradi. Yolg‘on yoki noto‘g‘ri ma’lumotlarni aniglashga yordam beradi. Muammolarni samarali
hal etishga, ijodkorlik va innovatsion g‘oyalarni ilgari surishni qo‘llab-quvvatlaydi. Boshlang‘ich ta’'limda tanqidiy
fikrlashni savol-javob, mantigiy o'yinlar va boshqotirmalar yechish, turli nugtai nazarlarni taqqoslash va tahlil
gilish topshiriglari, real hayotdagi vaziyatlar asosida muammoli topshiriglar berish orqali rivojlantirish imkonini
beradi.

Kommunikativlik ko‘nikmalari — bu shaxsning oz fikr, his-tuyg‘u va g‘oyalarini tushunarli, aniq va samarali
tarzda ifodalash, shuningdek, boshqalarni tinglash, tushunish va ular bilan samarali o‘’zaro muloqot gilish qobili-
yatidir. Ushbu ko‘nikmalar nafagat og‘zaki mulogotni, balki yozma, noverbal (imo-ishora, tana tili, yuz ifodalari)
va ragamli kommunikatsiya vositalaridan foydalanishni ham gamrab oladi. Kommunikativlik ko‘nikmalarining
asosiy tarkibiy gismlariga quydagilar kiradi:

* 0og‘zaki mulogot — nutgni aniq, ravon va tushunarli ifodalash;

» yozma muloqot — fikrlarni grammatik va mantigiy jihatdan to‘g‘ri bayon qilish;

* noverbal mulogot — tana harakati, yuz ifodalari, ovoz ohangi orgali ma’lumot uzatish;

» tinglash madaniyati — suhbatdoshni faol tinglash, savollar berish va tushunishni aniglashtirish;

* mulogotda moslashuvchanlik — turli vaziyat, madaniyat va auditoriyaga mos ravishda gapirish uslubini
o‘zgartira olish;

+ empatiya — suhbatdoshning hissiyotlarini tushunish va ularga mos ravishda javob berish.

Boshlang‘ich maktab davrida kommunikativlik ko‘nikmalarini rivojlantirish o‘quvchilarning ijtimoiylashuvini
tezlashtiradi, jamoada ishlash, do‘stona munosabatlar o‘rnatish imkonini beradi. Dars jarayonini samarali giladi,
savol-javoblar, guruh ishlari va bahslar orqgali bilim mustahkamlanadi. Tanqidiy va ijodiy fikrlashni rivojlantiradi,
o'z fikrini izchil bayon qilish va boshgalarning fikriga tahliliy yondashish ko‘nikmasi shakllanadi. o‘ziga ishonchni
oshiradi, omma oldida so‘zlash va fikr bildirish malakasi kuchayadi. Lev Vygotsky kommunikativlikni shaxs
rivojlanishining markaziy elementi sifatida ko‘radi, chunki til va mulogot orqgali tafakkur shakllanadi. Michael
Halliday tilning sotsial funksiyasini ta’kidlaydi, u kommunikativlik orqgali o‘quvchi dunyoqarashini kengaytiradi.

Hamkorlik ko‘nikmalari — bu shaxsning umumiy magsad sari jamoa yoki guruh tarkibida samarali ishlash,
vazifalarni birgalikda bajarish, o‘zaro yordam va qo‘llab-quvvatlash orgali natijaga erishish gobiliyatidir. Bosh-
lang‘ich ta’lim jarayonida hamkorlik ko‘nikmalari o‘quvchilarning nafaqat o‘quv jarayonida, balki hayotiy faoli-
yatida ham muvaffagiyatli bo‘lishi uchun zarur hisoblanadi. Bu ko‘nikmalar orqgali bolalar jamoada ishlashni,
fikrini to'g‘ri ifodalashni, boshqalarni tinglashni va murosaga kelishni o‘rganadi. Hamkorlik ko‘nikmalarining
asosiy tarkibiy gismlariga quyidagilar kiradi:

*  0'zaro hurmat — guruh a’zolarining fikrlarini gadrlash, o‘zaro ehtiromda bo'lish;
» faol tinglash — sherikning fikrini to'liq eshitish va tushunish;

« vazifalarni tagsimlash — ishni adolatli bo'lib olish va bajarish;

*  mas’uliyat — guruhdagi o'z rolini sidgidildan bajarish;

* murosaga kelish — kelishmovchiliklarda umumiy yechim topish.

Boshlang‘ich sinflarda hamkorlik ko‘nikmalari turli xarakterdagi insonlar bilan ishlashga tayyorlaydi.
Muammolarni birgalikda hal etish, murakkab vazifalarni tezroq va sifatli bajarishga yordam beradi. Yetakchilik
va tashabbuskorlikda guruh ishida liderlik fazilatlarini rivojlantiradi. O‘zaro o‘rganish, bilim va tajribani almashish
imkonini beradi.

Kreativlik ko‘nikmasi — bu mavjud bilim, tajriba va tasavvurlarni yangicha yo‘nalishda qo‘llash, noodatiy
g‘oyalar yaratish, muammolarni o‘ziga xos va samarali yechimlar bilan hal qilish qobiliyatidir. U shaxsning ijodiy
fikrlash jarayoni, tasavvur doirasi va tashabbuskorligini ifodalaydi. Boshlang‘ich sinf o‘quvchisida kreativlikning
birdan shakllanib golmaydi. Izlanish, o'z ustida ishlash, dars va darsdan tashqgar faoliyatlarda turli usul, metod,
vositalar orgali rivojlantirib boriladi. Muammolarni yangicha hal etish — bir xil yo‘ldan borish o‘rniga samarali
alternativalarni topish, fikrlash doirasining kengligi ijodkorlikni oshiradi. Topqirlik, mustagqillik, izlanuvchanlik
ijodiy yondashuv ish samaradorligini oshiradi. Jamiyat taraqqgiyotida esa yangilik va innovatsiyalar yaratilishiga
asos bo'ladi. Boshlang‘ich ta’limda kreativlikni rivojlantirishning bir gancha usullari mavjud. Bulardan “Aqgliy
hujum?”, rolli o‘yinlar va sahnalashtirish, rasm chizish, qo‘g‘irchoq teatri, go‘l mehnatlari, fanlararo integratsiya
kabilar turli vaziyatlarni ijodkorona hal qilishda, tasavvur va badiiy ifodani rivojlantirishga xizmat qiladi.

Hozirgi kunda ta’lim tizimida yaratilgan yangi avlod darsliklarning har birida 4K ko‘nikmalari kiritilgan bo‘lib,
bu har bir mavzu va unga ajratilgan topshiriglarda oz aksini topgan. Buni yaqqol ko‘rishda Tarbiya darsliklaridan
olingan topshiriglarni o'rganish asosida o‘quvchida tarkib topadigan ko‘nikmalarni quyidagi jadvalda ko‘rishimiz
mumpkin.

2-jadval

4K kompetensiyalari O‘quvchida shakllanadigan ko‘nikmalar

 Bir-birini nugtai nazarini faol va e’tibor bilan tinglash.
Hamkorlik (kollaboratsiya) * Muhokama qilish
» O‘z fikrini himoya gilishda bahs-munozara olib borish

» Turli g‘oyalarni o‘ylab topish

Kreativlik » Mugobil g‘oyani aniq va izchil tasvirlash

» Tushunchalarni aniglash va ularni tuzatish
Kommunikativlik » Berilgan ma’lumotni tahlil gilish
» Yaxlit fikriy tartibga kelish va nutqda bayon qilish

* Ma’lumotni chuqur o‘rganish
Tanqidiy fikrlash » Tahlil gilish va yechimlarni saralash
» Alternativ yechim tanlash

4K ko‘nikmalarining hozirgi darsliklarda aks etgan mazmuni o‘quvchilarni mantiqiy fikrlash, muammoni hal
qgilish, turli hayotiy vaziyatlardan chigishning mugobil imkoniyatlarini ishlab chiqish, ulardan xulosa chiqarish
va shu holatni gayta takrorlamaslik ko‘nikmalarini rivojlantirishga yordam beradi. Qolaversa, boshlang‘ich sinf
darsliklarida berilgan har ganday topshiriglar yuqorida keltirilgan gator ko‘nikmalarga ega bo‘lish imkoniyatini
beradi. Samarali va zamonaviy ta’lim mubhiti o‘quvchilarga o'z intelektual gobiliyatlaridan foydalanish, bilimlarini
chuqurlashtirish va ularni murakkab sharoitlarga moslashishda qo‘llash imkoniyatini yaratishi kerak.

Yangi taraqqiy etayotgan raqamli igtisodiyot va texnologiyalar asrida tanqidiy fikrlash va muammolarni hal
gilish, mulogot, hamkorlik va ijodkorlik 21-asrning eng muhim ko‘nikmalar sifatida ta’lim jarayonlarini samarali
tashkil etishda muvaffagiyat kaliti sifatida namoyon bo‘ldi. Chunki bu ko‘nikmalar nafagat ta’lim jarayonida
ta’limdan tashqaridagi hayotda ham yuksalishga erishish uchun asosiy zaruriyatlardir. Ular fanlarni chuqur
o‘rganishda, hayotiy faoliyatlarni tashkil etishda samarali hissa qo‘shish imkonini beradi.

Foydalanilgan adabiyotlar ro‘yxati:

1. “O‘zbekiston Respublikasi Xalq ta’limi tizimini 2030-yilgacha rivojlantirish konsepsiyasini tasdiglash” to‘g‘risida O‘zbe-
kiston Respublikasi Prezidentining Farmoni, 2019-yil 29-aprel, PF-5712-son. — O‘zbekiston Respublikasi qonun
hujjatlari to‘plami, 2019-y.

2. “Ta'lim sifatini baholash va xalgaro reytinglarda mamlakatimiz o‘rnini yaxshilash chora-tadbirlari” to‘g‘risida O‘zbekis-
ton Respublikasi Prezidentining Qarori, 2020-yil 6-noyabr, PQ-4884-son.

3. Anderson, L. W,, & Krathwohl, D. R. (2001). A Taxonomy for Learning, Teaching, and Assessing: A Revision of Bloom’s
Taxonomy of Educational Objectives. New York: Longman.

